
GOUVÈNÈ CUOMO ANONSE ETA A PRAL KOUVRI DEPANS RELOKALIZASYON LIY ELEKTRIK POU KAY KI 

TE SIBI DOMAJ NAN SANDY 

 

NY ap kite yon pati nan Finansman Federal Sandy pou relokalizasyon ak elevasyon liy elektrik pou 

kontribiyab pa peye depans yo. 

 

Gouvènè Andrew M. Cuomo te anonse jodi a New York pral kite yon pati nan fon Federal Sandy yo pou 

kouvri depans elevasyon ak relokalizasyon liy elektrik pou fasilite Nouyòkè ki gen kay yo ki toujou ap 

konstwi epi ki dwe sielve nan respè kòd yo. Lè kou sa yo kouvri, kontribiyab ak pwopriyetè kay pap gen 

pou peye ak lajan nan pòch yo pou pwojè sa. Biwo Gouvènè a, ansanm ak Long Island Power Authority 

(LIPA), te devlope yon plan pou kouvri depans pou elve epi relokalize liy elektrik li yo san chaje 

pwopriyetè kay, epi pou koòdone ak depatman konstwiksyon minisipal nan zòn afekte yo pou garanti 

pèmi konstwiksyon yo pap retade.  

 

“Nou vle asire Nouyòkè kap retabli apre Siklòn Sandy pa gen  lòt chaj finansye ouben depans sou do yo,” 

te deklare Gouvènè Cuomo. “Eta a ap peye pou depans ajisteman sa yo nan liy elektrik pou ede 

kominote nou yo retabli epi mete plis sekirite nan eta nou an epi rann li pi pare pou lòt katastwòf 

natirèl.” 

 

Richard Kauffman, Prezidan Enèji ak Finans, te voye yon lèt bay Scott J. Mandel, Prezidan Konsèy 

Minisipal Long Beach, pou enfòme l sou plan LIPA ak sou kijan eta a gen lentansyon kouvri depans yo. 

Anpil kay nan zòn inonde yo se kay nan Long Beach, Rockaways yo, Breezy Point, Island Park, Oceanside, 

ak Fire Island ki te pran gwo frap epi ki pral bezwen rekonstwi epi elve pou respekte egzijans kòd aplikab 

yo. Eta New York fèm sou desizyon l pou l bay èd nesesè a pou ede pwopriyetè kay rekonstwi nan yon 

mannyè modere pandan nap garanti kontribiyab nan Long Island pap peye fakti pou depans ki fèt yo.  

 

Lèt la endike anba la a: 

Chè Prezidan Konsèy Mandel: 

 

Onon Gouvènè Cuomo, m ap ekri w jodi a pou reponn lèt ki pote dat 9 me a ou te voye bay Long Island 

Power Authority (LIPA). Lèt ou a te idantifye de pwoblèm enpòtan ki afekte rezidan ki kontinye ap 

goumen pou retabli apre Sipè Ouragan Sandy: (1) kiyès kap sipòte depans pou leve epi relokalize liy 

elektrik pou fasilite kay ki rekonstwi eki dwe sielve, epi (2) kijan LIPA pral koòdone travay liy elektrik yo 

ak depatman konstriksyon lokal pou garanti pèmi konstriksyon kapab livre rapidman bay pwopriyetè kay 

viktim yo.  

 

Mwen kontan anonse Eta New York pral afekte yon pati nan finansman federal Eta a pou Sandy pou 

kouvri frè sèvis elevasyon liy elektrik nan sitiyasyon sa yo pou pèmèt pwopriyetè kay ak kontribiyab pa 

sibi depans sa yo. LIPA, ansanm ak biwo nou an, devlope yon plan pou kouvri frè sèvis elevasyon ak 

relokalizasyon tout liy elektri li yo san chaje pwopriyetè yo epi pou koòdone ak depatman konstriksyon 

w lan (ak lòt depatman konstriksyon ki afekte nant tout Long Island) pou garanti pèmi konstriksyon pap 

retade.  

 

Nou konprann kay nan zòn indone yo te sibi gwo domaj epi bezwen rekonstwi, epi anpil nan kay sa yo 

pral bezwen sielve pou respekte egzijans kòd aplikab. Nou fèm sou desizyon nou pou nou ede 

pwopriyetè kay rekonstwi nan yon mannyè modere pandan nap garanti kontribiyab nan Long Island pap 

peye fakti pou depans ki fèt yo.  

Mwen voye yon kopi lèt la pou John McMahon, ki pral kontakte biwo w la pou pwograme yon randevou 

pou diskite sou plan LIPA a.  

 

Mwen remèsye w pou lèt ou a ak pou devouman w pou ede rezidan rekonstwi ak rapidite ak sekirite.  

 

 

Ak tout kè mwen, 

 

Richard Kauffman 

Prezidan Enèji ak Finans, Biwo Gouvènè a 

 

cc:  

Marianela Jordan, Reprezan Rejyon Long Island pou Gouvènè Cuomo 

John McMahon, COO LIPA 

